
1. ENIRAJ RITOJ 

ENIRA ANTIFONO  (Mt 21,13; Lk 11,10)
(starante)

A. Mia domo estas preĝodomo - diras la Sinjoro -; en ĝi, kiu petas ricevas, kiu serĉas trovas kaj al tiu, kiu ĉe-porde frapas, la pordo estos malfermita.

C. En la nomo de la Patro kaj de la Filo, kaj de la Sankta Spirito.

A. Amen.

C. , elektitaj laŭ la antaŭscio de Dio Patro pere de la sanktigo de la Sankta Spirito por obei al Jesuo Kristo kaj por esti alŝprucataj de Ties sango, abunde graco kaj paco estu al vi.

A. Kaj kun via spirito.

KONFESO DE PEKOJ

C. Gefratoj, pere de la Vorto kaj de la Eŭkaristio, la Sinjoro kunvenigas en Sian ununuran Eklezion ĉiujn homojn por oferti la pardonon de la pekoj kaj la vivon samkiel filoj de Dio. Por esti indaj partopreni en ĉi tiu asembleo, ni pentu pri niaj kulpoj.

(mallonga silento)

C. Vi Bona Paŝtisto, Kiu konas Viajn ŝafidojn, 

Kyrie, eleison.

A. Kyrie, eleison,

C. Vi, Kiu iradas serĉante forperdiĝintan ŝafidon, 

Kyrie, eleison.

A. Kyrie, eleison.

C. Vi, Kiu nin gvidas al la eternaj ĉielaj paŝtejoj, 

Kyrie, eleison.

A. Kyrie, eleison.

C. Kompatu nin la ĉiopova Dio, kaj pardoninte niajn pekojn, Li gvidu nin al la eterna vivo.

A. Amen.

GLORO AL DIO

C. Gloro al Dio en la altoj

C.A. Kaj sur la tero paco al la homoj de Lia bonvolo. Ni laŭdas Vin, ni benas Vin, ni ado​ras Vin, ni gloras Vin, ni dankas al Vi pro Via granda gloro, Sinjoro Dio, ĉiela  Reĝo, Dio Pa​tro Ĉiopova. Sinjoro, Filo unu​na​skita, Jesuo Kristo. Sinjoro Dio, Ŝafido de Dio, Filo de l' Pa​tro; Kiu for​igas la pekojn de l' mondo, kom​patu nin, Kiu forigas la pekojn de l' mondo, akce​ptu nian petegon, Kiu sidas dekstre de la Patro, kompatu nin. Ĉar Vi sola estas sankta, Vi sola Sinjoro, Vi sola Plejaltulo, Jesuo Kri​sto, kun la Sankta Spirito: en la gloro de Dio Patro. Amen. 

JE LA KOMENCO DE LA LITURGIA ASEMBLEO

C.  Ni preĝu











 (silenta momento)
Per vivantaj kaj elektitaj ŝtonoj, Vi starigas, ho Dio, eternan templon je Via gloro; verŝu Vian sanktecon al nia katedralo kaj igu, ke ĉiuj, kiuj vokos Vian nomon spertu la bonon de Via ŝirmado. Per Jesuo KrIsto, Via Filo, nia Sinjoro kaj nia Dio, Kiu vivas kaj regas kun vi en unueco kun la Sankta Spirito, dum jarcentoj da jarcentoj.

A.  Amen.

2. LITURGIO DE LA PAROLO                                   
UNUA LEGAĴO 







(sidante)
L.  Benu min, ho Patro.

C.  La profeta legaĵo lumigu nin kaj utilu al ni por nia savo.

L.  Amen.

"Kiom grandas la domo de Dio!"

L. El la libro de Profeto Baruĥo 

(3, 24-38).
Israelo, kiom grandas la domo de Dio, kiom vastas la ejo de Lia regado! Ĝi estas vasta kaj senfina, ĝi estas alta kaj senmezura. Tie naskiĝis la famaj gigantoj de la antikvaj tempoj, je staturo altaj, militspertuloj; sed ilin ne elektis Dio, kaj al ili Li ne donacis la vojon de la saĝo;  ili pereis ĉar ili ne ricevis saĝon, ili pereis pro sia saĝomanko. Kiu supreniris al la ĉielo por ĝin preni kaj ĝin malsuprenirigi de la nuboj? Kiu trairis la maron kaj ĝin trovis, kaj ĝin aĉetis je prezo de oro pura? Neniu konas la vojon al ĝi, neniu la padon al ĝi konas. Sed Tiu, Kiu ĉion scias, Tiu ĝin konas kaj ĝin traesplo​ris kun inteli​gento. Estas Li, Kiu dum la irado de la tempo estigis la teron, kaj tiun plenigis je bestoj; Li estas Kiu sendas al ĝi la lumon, kaj ĝi iras; Li ĝin revo​kas kaj ĝi milde obeas. La steloj brilas en sia loko kaj ĝojas; Li ilin vokas kaj ili respon​das:  "Jen ni estas", kaj ili kun ĝojo brilas por Tiu, Kiu ilin kreis. Li estas nia Dio, kaj neniun alian oni rajtas al Li kompari. Li tra​esplo​ris la tutan vojon al la scio kaj Li tiun donacis al sia servisto Jakobo, al Israelo sia plejamata. Pro tio ĝi aperis sur la tero kaj ĝi vivadis inter la homoj.

- Jen la parolo de Dio:

A.  Al Dio estu danko!

RESPONSORIA PSALMO       (Ps. 102 (101))
L. De Viaj servistoj estas amataj la ŝtonoj de Ciono.

A. De Viaj servistoj estas amataj la ŝtonoj de Ciono.

L. Ho Sinjoro, aŭskultu mian preĝon; kaj mia krio venu al Vi. Miaj tagoj malaperas kiel ombro, kaj mi sekiĝas kiel herbo. Sed Vi, ho Sinjoro, restas eterne; kaj la memoro pri Vi restas de generacio al genera​cio.

A. De Viaj servistoj estas amataj la ŝtonoj de Ciono.

L. Vi leviĝos, Vi korfavoros Cionon; ĉar estas tempo por ĝin kompati,  ĉar venis la tempo. Ĉar Viaj servi-stoj ekamis ĝiajn ŝtonojn, ĉarma estas por ili ĝia pol​vo.

A. De Viaj servistoj estas amataj la ŝtonoj de Ciono.

L. Ektimos la popoloj la nomon de la Sinjoro, kaj ĉiuj reĝoj de la tero Vian gloron, ĉar la  Sinjoro rekonstru​is Cionon,  kaj aperis en sia gloro. Tion oni skribu por estontaj generacioj kaj rekreita popolo gloros la Sinjo​ron.

A. De Viaj servistoj estas amataj la ŝtonoj de Ciono.

L. La Sinjoro rigardis malsupren el Sia sankta altaĵo, el la ĉielo la Sinjoro direktis rigardon al la  tero, por aŭdi la ĝemon de malliberulo, por liberigi la kondam​ni​tajn al morto; por ke oni  rakontu en Ciono pri la nomo de la Sinjoro kaj en Jerusalemo pri Lia gloro.

A. De Viaj servistoj estas amataj la ŝtonoj de Ciono.

DUA LEGAĴO

L.  Benu min, ho Patro.

C.  La apostola legaĵo lumigu nin kaj utilu al ni por nia savo.

L.  Amen.

"La fundamento de Dio metita firme staras"

L. El la dua letero de Sankta Paŭlo Apostolo al Timoteo (2, 19-22)
Karega, la firma fundamento de Dio staras, havante la jenan sigelon: La Sinjoro konas tiujn, kiuj estas liaj, kaj: foriru de maljusteco ĉiu, kiu nomas la nomon de la Sinjo​ro: Sed en granda domo estas vazoj ne nur oraj kaj arĝen​taj, sed ankaŭ lignaj kaj argilaj, kaj unuj por honoro kaj aliaj por malhonoro. Se do iu purigos sin de ĉi tiuj, li estos vazo por honoro, sanktigita, taŭga  por la mastro, pretigita por ĉiu bona laboro. Sed for​kuru de junulaj voluptoj, kaj sekvu justecon, fidon, amon, pacon, kune kun tiuj, kiuj vokas la Sinjoron el pura koro.

- Jen la parolo de Dio.

A.  Al Dio estu danko!

AKLAMA KANTO   (Psalm. 146, 2)      (starante)
A. Haleluja, haleluja. 

La Sinjoro rekonstruas Jerusalemon, kunigas la disperdiĝintojn de Israelo. Haleluja

EVANGELIO

"Oni celebris en Jerusalemo la feston de la Dediĉo."

C.  La Sinjoro estu kun vi.

A.  Kaj kun via spirito.

C. El la evangelio laŭ Johano 
(10, 22-30))
A.  Gloro estu al vi, Sinjoro.

C. En tiu tempo okazis la festo de inaŭguro en Jerusa​lemo kaj estis vintro; kaj Jesuo promenis en la templo, en la portiko de Salomono. La Judoj do ĉirkaŭis lin, kaj diris al li: "Ĝis kiam vi tenas en dubo nian animon? Se vi estas la Kristo, diru al ni malkaŝe." Jesuo respon​dis al ili: "Mi diris al vi, kaj vi ne kredas; la faroj, kiujn mi faras en la nomo de mia Patro atestas pri mi. Sed vi ne kredas, ĉar vi ne estas el miaj ŝafoj. Miaj ŝafoj aŭskultas mian voĉon;  Mi konas ilin kaj ili Min sekvas, Al ili mi donas vivon eternan; kaj ili neniam pereos. Neniu forkaptos ilin el mia mano! Mia Patro, kiu donis ilin al Mi, superas ĉiujn; pro tio neniu povas forkapti ilin el la mano de mia Patro. Mi kaj la Patro estas unu."

- Jen la parolo de la Sinjoro.

A.  Al Kristo estu laŭdo!

POST LA EVANGELIO

A. Ĉi tiu estas la templo de la Sinjoro, starigita de la Plejalta Sacerdoto. Envenu la popolo en la sanktejon kaj kantu novan kanton: gloro al Vi, Sinjoro, Ĉiopova Dio.    

 (sidante, oni aŭskultas la homilion)

C.  Laŭdata estu Jesuo Kristo.

A.  Ĉiam li estu laŭdata.

UNIVERSALA PREĜO

C. Ĉi tiu estas la templo de la Sinjoro, starigita de la Plejalta Sacerdoto. Envenu la popolo en la sanktejon kaj kantu novan kanton: gloro al Vi, Sinjoro, Ĉiopova Dio.

L. Ni preĝu kune kaj diru: Elaŭdu, Sinjoro, la preĝon de Via Eklezio.

A. Elaŭdu, Sinjoro, la preĝon de Via Eklezio.

L. Por nia Ĉefepiskopo kaj por liaj kunlaborantoj: cele, ke subtenataj ili estu de la Sankta Spirito en la gvidado de nia dioceza komunumo kaj cele, ke ili ĉiam estu veraj majstroj, sacerdotoj kaj paŝtistoj: ni preĝu.

A. Elaŭdu, Sinjoro, la preĝon de Via Eklezio.      

L. Por la tuta mondo: cele, ke liberigita ĝi estu de ateismo kaj, ke ĝi trovu en la kredo en Dio novan forton por progresi laŭ justeco kaj paco: ni preĝu.

A. Elaŭdu, Sinjoro, la preĝon de Via Eklezio.

L. Por nia urbo: por ke la kredantoj aparte sin sentu respondecaj pri vivo honesta, laborema kaj paca, kaj por ke ili atestu pri la kredo al tiuj, kiuj ne kredas: ni preĝu.

A. Elaŭdu, Sinjoro, la preĝon de Via Eklezio.

L. Por la misiistoj: cele, ke ĉien ili sukcesu porti la veron evangelian, plifirmigante ĝin per la amo al la malriĉuloj: ni preĝu.

A. Elaŭdu, Sinjoro, la preĝon de Via Eklezio.

L. Por ni ĉiuj: cele, ke dum ĉiu renkontiĝo kun Kristo al ni estu donataj novaj okuloj por vidi la bezonojn de la aliaj kaj por vidi ĉiun realaĵon laŭ la vidpunkto de la kredo: ni preĝu.

A. Elaŭdu, Sinjoro, la preĝon de Via Eklezio.

(aliaj intencoj)

KONKLUDE  DE  LA  LITURGIO  DE  LA  VORTO

C. . Ho Dio forta kaj eterna, Kiu vivas kaj agas en Via kreitaĵo tuta, ŝirmu aparte bonvole nian Duomo-n, kiu estas laŭ Via volo konstruita kaj al Vi dediĉita; kon​traŭ ĝi malvenku ĉia kontraŭa povo kaj la Sankta Spi​rito permesu, ke Viaj filoj servu al Vi purkonscien​ce, ĝojkore kaj laboreme. Per Kristo nia Sinjoro.

A.  Amen.

3. EŬKARISTIA LITURGIO 

RITO DE LA PACO.

C.  Laŭ la instigo de la Sinjoro, antaŭ pre​zen​ti sur la altaro niajn donacojn, ni inter​ŝanĝu paco​signon.

DONACOFERO

(sidante)

C.  Ho Patro ege pardonema, akceptu ĉi pa​non por ke ĝi fariĝu korpo de Kristo, Via Filo.

A.  Amen.

C.  Ho Patro ege pardonema, akceptu ĉi vinon por ke ĝi fariĝu sango de Kristo, Via Filo.

A.  Amen.

KREDO-KONFESO

(starante)

C. Gefratoj, kunvenigitaj de la Spirito mem de Kristo, ni konfesu kun koro sincera la simbolon de nia kredo:

C.  MI KREDAS JE UNU DIO:

C.A.   la Patro Ĉiopova, Kreinto de la ĉielo kaj de la tero, de ĉiuj aĵoj videblaj kaj ne​vi​deblaj. Kaj je unu Sinjoro Jesuo Kristo, ununaskita Filo de Dio, kaj el la Patro ge​nerita antaŭ ĉiuj jarcentoj. Dio el Dio, Lu​mo el Lumo, Dio vera el Dio vera, gene​ri​ta, ne kreita, samsubstanca kun la Patro: per kiu ĉio estas farita. Kiu por ni homoj kaj por nia savo des​cendis de la ĉieloj. Kaj per la Sankta Spirito Li enkarniĝis el Maria, la Virgulino, kaj fariĝis homo. Kru​cu​mita por ni sub Poncio Pilato, Li mortis kaj estis entombigita. La trian tagon Li re​surektis laŭ la Skriboj, ascendis al la ĉie​lo kaj sidas dekstre de la Patro. Kaj Li re​venos kun gloro, juĝi la vivantojn kaj la mor​tintojn, kaj Lia regno estos senfina. Mi kredas je la Sankta Spirito, Sinjoro kaj Viviganto, kiu devenas de la Patro kaj de la Filo. Kiu kun la Patro kaj la Filo same estas adorata kaj glorata; Kiu parolis per la profetoj. Kaj je unu Eklezio: sankta, ka​to​lika kaj apostola. Mi konfesas unu bap​ton por la pardono de la pekoj. Kaj mi aten​das la revivigon de la mortintoj, kaj la vivon en la estonta mondo. Amen.

ORACIO PRI LA DONACOJ

C. De Vi ni ricevas, ho Patro, la panon kaj la vinon, kiun ni nun al Vi oferas: venu kaj vigligu pere de Via sanktiga ĉeesto la templon, kiun Vi lasis al ni konstrui por Via gloro, kaj Vi estu por ni subteno kaj defendilo en ĉiu momento de nia vivo. Per Kristo nia Sinjoro.

A.  Amen.

PREFACO

C.  La Sinjoro estu kun vi.

A.  Kaj kun via spirito.

C.  Leviĝu viaj koroj!

A.  Ni havas ilin ĉe la Sinjoro.

C.  Ni danku al la Sinjoro, nia Dio.

A.  Estas inde kaj juste.

C. Vere estas inde kaj juste, ĝuste kaj save, ke ni ĉiam kaj ĉie danku Vin, Patro Sankta, ĉiopova Eterna Dio. La Sinjoro Jesuo partoprenigis sian Ekle​zion je la suvereneco super la mondo, kiun Vi al Li donis, kaj ĝin supren​levis je la digno de edzino kaj de reĝino. Kliniĝas antaŭ ĝia mistera grando la universo, ĉar ĉiu ĝia juĝo surtera konfirmiĝas en la ĉielo. La Eklezio estas la patrino de ĉiuj vivantaĵoj, pli kaj pli gloriĝanta pro la filoj al vi ĉiutage naskitaj, ho Patro, pro la inter​veno de la Sankta Spirito. Ĝi estas la fruktodona vito, kiu sur la tuta tero plilongigas siajn branĉojn kaj, sin alkroĉiĝante je la kruca ligno, ĝisatingas Vian regnon. Ĝi estas la urbo staranta sur montosupro, mir​inda je ĉies okuloj, en kiu por ĉiam vivas ĝia Fondinto. Miro​plenaj pro tioma belo, nian voĉon ni unuiĝu kun la kanto, kiu reeĥas en la ĉiela Jerusa​lemo kaj kune kun la anĝeloj kaj kun la sanktuloj ni himnadu ĝoje:

C.A.   SANKTA, SANKTA, SANKTA estas la Sinjoro, Dio de legiaroj. Plenas de Via gloro la ĉie​lo kaj la tero. Hosana en la altoj! Benata, kiu venas en la nomo de la Sinjoro. Hosana en la altoj!

(Oni surgenuiĝu)

C.   Vere Sankta Vi estas, Sinjoro, fonto de ĉiu sankteco.  Ni petas do: sanktigu ĉi tiujn donacojn per la roso de Via Spirito, por ke ili fariĝu por ni la Korpo + kaj la Sango de nia Sinjoro Jesuo Kristo. 
Kiam Li estis fordon​on​ta sin memvole al la Pasi​ono, Li prenis la panon kaj dankante rompis kaj donis ĝin al siaj disĉiploj, dirante: 

Prenu kaj manĝu el ĝi vi ĉiuj: ĉar tio estas mia korpo, kiu por vi estos oferdonata.
Simile post la vespermanĝo, prenante ankaŭ la kalikon kaj denove dankante, Li donis ĝin al siaj disĉiploj, dirante: 

Prenu kaj trinku el ĝi vi ĉiuj: ĉar tio estas la kaliko de mia sango, de la nova kaj eterna testamento, kiu por vi kaj por multaj estos verŝata por forigo de la pekoj. Faru tion je mia rememoro.

C.  Jen la mistero de la kredo!

A.  Ni anoncas Vian morton, Sinjoro, kaj konfe​sas Vian resurekton, ĝis kiam Vi revenos en glo​ro.

C.  Memorante pri Lia morto kaj resurekto, ni ofe​ras al Vi, Sinjoro, la panon de vivo kaj la kalikon de la savo, dankante, ke Vi konsi​de​ris nin indaj stari antaŭ Vi kaj servi al Vi. Kaj humile ni pet​egas ke, partoprenante en la kor​po kaj la sango de Kristo, ni unuiĝu per la Sankta Spirito.
Rememoru, Sinjoro, Vian Eklezion disvast​igi​tan tra la tuta mondo kaj perfektigu ĝin en la karitato kune kun nia Papo .........., nia Episko​po ......., kaj la tuta klerikaro.

Memoru ankaŭ niajn gefratojn, kiuj endorm​iĝis en la espero pri la resurekto, kaj ĉiujn, kiuj mortis en Via kompato; kaj akceptu ilin en la lumon de Via vizaĝo.

Kompatu nin ĉiujn, ni petas, ke kun la beata Di​patr​ino virga Maria, kun la beataj apostoloj kaj kun ĉiuj sanktuloj, kiuj surtere plaĉis al Vi, ni meritu partopreni la eternan vivon, laŭ​di kaj glori Vin.

Per Via Filo Jesuo Kristo.

C.  Per Kristo, kun Kristo kaj en Kristo, al Vi, Dio Patro Ĉiopova, en unueco kun la Sankta Spirito, estu ĉiu honoro kaj gloro eterne.

A.  Amen.

4. RITO  DE  KOMUNIO

DISPECIGO DE LA PANO                (El.3,1-3)
A. La tuta popolo, kiel ununurulo en Jerusalemo kuniĝis: la sacerdoto venis kun la levidoj kaj ili konsekris la altaron de la Sinjoro por tie doni holokaŭston al nia Dio.

C. Obeante la vorton de la Savinto kaj formitaj de lia Dia instruo, ni kuraĝas diri:

C.A.   Patro nia, Kiu estas en la ĉielo, sankt​igata estu Via nomo. Venu Via regno. Fariĝu Via volo, kiel en la ĉielo, tiel ankaŭ sur la tero. Nian panon ĉiu​ta​gan donu al ni hodiaŭ kaj pardonu al ni niajn ŝuldojn, kiel ankaŭ ni pardonas al niaj ŝuldantoj. Kaj ne konduku nin en ten​ton, sed liberigu nin de la malbono. 

C.   Liberigu nin, ni petas, Sinjoro, de ĉiuj mal​​bonoj; donu favore pacon en niaj tagoj, por ke, helpitaj de Via kompato, ni estu ĉiam liberaj de la peko kaj sekuraj kontraŭ ĉiu dan​ĝero, atendante la beatan esperon kaj la alvenon de nia Savanto, Jesuo Kristo.

A.  Ĉar Via estas la regno kaj la potenco, kaj la gloro eterne.

C.  Sinjoro Jesuo Kristo, Kiu diris al Viaj apo​sto​loj: "Pacon mi lasas al vi, mian pacon mi donas al vi", ne atentu niajn pekojn, sed la fidelecon de Via Eklezio; kaj degnu laŭ Via volo pacigi kaj unu​igi ĝin. Vi, Kiu vivas kaj regas eterne.

A.  Amen.

C.  La paco kaj la komunio de nia Sinjoro, Jesuo Kristo, estu kun vi ĉiam.

A.  Kaj kun via spirito.

C.  Jen la Ŝafido de Dio, jen tiu, kiu forigas la pe​kojn de la mondo. Beataj la alvokitaj al la festeno de la Ŝafido.

C.A.   Sinjoro, mi ne estas inda, ke Vi eniru sub mian tegmenton, sed diru nur unu vor​ton kaj resaniĝos mia animo.

KOMUNIA ANTIFONO

(1 Re 9, 3)
A. Mi aŭskultis la preĝon, kiun vi levis al mi - diras la Sinjoro -, mi konsekris ĉi domon, kiun vi al mi konstruis, kaj al ĝi mi donos mian nomon por ĉiam.

ORACIO













(starante)
C.  Ni preĝu:












(silenta momento)
La popolo al Vi konsekrita, ho Dio viva kaj vera, ricevu la fruktojn kaj la ĝojon de Via beno kaj, ĉar ĝi celebris ĉi riton festan, de tiu ĝi ricevu la Spiritajn donacojn. Per Kristo nia Sinjoro.

A.  Amen.

5. KONKLUDAJ RITOJ

C. La Sinjoro estu kun vi.

A. Kaj kun via spirito. Kyrie eleison, Kyrie eleison, Kyrie eleison.

C. Kliniĝu por la  beno.

A. Amen.

C. Dio, Sinjoro de la ĉielo kaj de la tero, Kiu hodiaŭ nin kunigis por la jarreveno de la inaŭguro de Lia domo, vin plenigu je beno.

A. Amen.

C. Dio, Kiu en Kristo volis kunigi ĉiujn disiĝintajn filojn, igu, ke vi estu la templo kaj la domo de la Sankta Spirito.

A. Amen.

C. Dio venu kaj loĝu en viaj koroj, purigitaj je ĉia kulpo, kaj al vi donu la eternan heredaĵon kune kun ĉiuj sanktuloj.

A. Amen.

C. Kaj la beno de Dio ĉiopova, la Patro kaj la Filo kaj la Sankta Spirito, sur vin descendu kaj kun vi ĉiam restu. 

A.  Amen.

C.  Ni foriru en paco.

A. En la nomo de Kristo.

L’Esperanto è una lingua internazionale ideata da L. L .Zamenof, che ne ha pubblicato la  grammatica nel 1887


Già dai tempi di Pio X, la Chiesa ha prestato attenzione a questa lingua, fino a riconoscerla come lingua liturgica, con l’approvazione del Messale Romano  nel 1990. Il Santo Padre dal 1994  usa anche questa lingua per gli auguri prima delle benedizioni Urbi et Orbi e,  dal 1977, la Radio Vaticana dif​fon​de regolar​i trasmissioni in Esperanto.


Dal 1910 si è costituita la Internacia Katolika Uniĝo Esperantista (IKUE: Unione Esperantista Catto​lica Inter​na​zionale) che dal 1992 è riconosciuta dal Pontificio Consiglio per i Laici. 

(Per ulteriori informazioni sull’IKUE e sulla sua sezione italiana (UECI), telefonare al 02.2621149 o al 02.66301958  o visitare il sito: www.ueci.it.)

